
AKTA

ESKOLA KIROLA

	BILERAREN XEHETASUNAK


	Bilera zenbakia
	2/2016
	Lekua 
	udaletxea

	Bilera mota
	ohikoa
	Hasiera ordua
	17:00

	Data 
	2016-02-16
	Amaiera ordua
	19:15


	BERTARATUTAKOAK
	Izen-abizenak

	Udal ordezkariak
	Esti Aldeiturriaga 

Xabier Lertxundi

	Elizatxo ikastolako ordezkariak
	Julen Goia

	Langile ikastolako ordezkariak
	Mikel Olabide

Eli Lizaso

Jugatx Etxeberria

	Astigarragako Herri Eskolako ordezkariak
	Izarne Zelaia

Amaia Astigarraga

Rafa Zuza

	Urumeako ordezkaria
	Ander Gutierrez

	Idazkaria
	Manuel Aierbe


GAI-ZERRENDA:
1.-  Aurreko akta onartzea: 2016-01-12
2.-  Eskola kiroleko baloreak.
3.-  Eskola kiroleko herri proiektua.
4.-  Ikastetxeek proposatutako gaiak:

                Errugbia

                Ostiral goizeko bilerak

                Kiroldegiko material-gela eta Gabriel Zelaia

                Begiraleak

                Kirol egokitua

5.-  Eskaerak eta galderak.   
	1.-  Aurreko akta onartzea: 2016-01-12




Hurrengo bilerarako utzi da.

	2.- Eskola kiroleko baloreak



Azkeneko bileran adostutako dokumentua landu ondoren, horrela gelditu da:

ESKOLA KIROLA: GURE BALIO ETA OINARRIAK
Eskola-kirola jarduera hezitzaile gisa ulertzen dugu, gure seme-alaben hezkuntzaren osagai eta osagarri gisa. 
Ondoko balio hauetan oinarrituta eraiki nahi dugu eskola-kirolaren programa eta lan egingo dugu hezkuntza komunitatearekin, gurasoekin, udalarekin eta kirol klubekin balio horiek partekatu eta sustatzeko.
· Kirolak ezagutu: gure seme-alabek askotariko jarduera fisiko eta kirol jarduerak probatu eta ezagutzea nahi dugu, orain eta etorkizunean kirola eta jarduera fisikoa beren bizimoduko osagai izan daitezen.
· Kirolean gozatu: gure seme-alabek kirola eta jarduera fisikoa eginez gozatzea nahi dugu, lehia itsu eta puntuazioetatik haratago.
· Lehiakortasun zintzoa: lehiakortasun zintzoa sustatu nahi dugu, puntuazio eta sailkapenak lehenetsiko ez dituena.
· Harreman onak: adiskidetasuna, berdintasuna, elkarlana, eskuzabaltasuna eta beste ikastetxekoekin harreman ona bultzatu nahi dugu.
· Errespetua: errespetuz jokatzea nahi dugu arbitroekin, kideekin, begiraleekin, gurasoekin…
· Talde lana: kirol jardueretan talde lana eta elkarlana sustatuko ditugu, bakoitzaren doai eta trebetasunen gainetik taldea eta taldekide izatea indartzeko.
· Ardura, konpromisoa eta arauak: taldeko arauak arduraz betetzea sustatuko dugu (asistentzia, puntualtasuna, materiala eta instalazioak zaintzea, higienea...).
· Ikaste-irakaste prozesuan, autoestimua, motibazioa eta berdinen arteko ikasketa ere landu nahi ditugu.
· Euskaraz bizi: eskola-kirola euskaraz da, euskaraz bizitzeko eta gozagarri izateko. Euskara maitatu.
· Eskola kirol parekidea: Neska-mutilen parte hartzea parekoa izatera iritsi dadin, nesken parte hartzea bereziki bultzatuko dugu. 
Orain eragile guztiei bidaliko zaie aztertzeko eta gero denon artean adosteko.

	3.-  Eskola kiroleko herri proiektua



Inmaculada ikastetxeak oraindik ez du sinatu herri mailako proiektu bateratuaren atxikimendua. Hala eta guztiz ere, udala sinatzeko prest dago, baina aurrena Inmaculada ikastetxeko zuzendaritzarekin eta guraso elkartearekin hitz egingo du eskola kiroleko batzordearen izenean, azaltzeko beraien presentzia garrantzitsua dela aipatutako proiektua aurrera eramateko.

Udalak martxoan egingo den plenora eraman nahi du proiektua atxikimenduekin.

Halaber, erabaki da Astigarragako Udalak gure bileretara etorri behar duela.

	4.-  Ikastetxeek proposatutako gaiak.     




Errugbia: errugbiko entrenamenduak martxan daude, astearteetan eta ostiraletan. Apuntatuta dauden erdiak berriak dira, eta beste erdiak elkartean zeudenak. Eskola kirolean bakarrik daudenek ikastetxeko kuota pagatzen dute, baina eskola kirolean egoteaz gain, errugbiko eskolan daudenek ikastetxeko kuota ordaintzeaz gain, klubeko kuota ordaindu behar dute. Hurrengo kurtsorako, gaia hobeto aztertu behar da.       
Ostiral goizeko bilerak: lehen ostiral goizetan egiten ziren bileren falta nabaritzen da. Aztertu egin behar da. 

Kiroldegiko material-gela eta Gabriel Zelaia: kiroldegian dagoen biltegiko materiala bereiztu egin behar da: alde batetik kirol eskolakoa eta bestetik soinketako klaseak ematekoa. Langilek eskatu du beraien baloiak Gabriel Zelaian dagoen gelan
sartzeko baimena. Han udalak hainbat material dauka, eta nahiago du kanpoko inor han ez ibiltzea. Irtenbide bat bilatzen saiatuko da.
Begiraleak: hainbat ekintzatan ikastetxe desberdinetako ikasleak elkarrekin aritzen dira, eta monitorea izan daiteke bere ikastetxekoa ala beste batekoa. Langileko guraso batek kexa bat aurkeztu zuen beste ikastetxe batzuetako monitoreen jarrera salatzeko, Urumeako eta Elizatxoko begiraleena hain zuzen ere. Bi ikastetxe horietako koordinatzaileei informazioa pasako zaie bakoitzak bere monitoreekin hitz egiteko. Halaber, kurtso hasieran monitore guztiekin bilera bat egingo da beraien betebeharrei eta jarrerei buruz hitz egiteko.

Kirol egokitua: Astigarragan badago ikasle bat Down sindromea duena, eta datorren kurtsoan eskola kirola egin nahi du. Aurrena, bere irakaslearekin hitz egingo da jakiteko ea berak nola ikusten duen talde batean sartzea, eta bestela Donostiara eraman beharko da.                       

	5.-  Eskaerak eta galderak. 




Elizatxoko frontoia: Astigarragako guraso batzuek esan dute Elizatxoko frontoia eskasa gelditzen dela eskola kiroletarako, eta Astigarragakoa libre badago zergatik ez diren partidu gehiago han jokatzen. Aztertuko da. 

Atletismo alebinak: Astigarragak proposatu du jardunaldi guztiak Hernanin egin beharrean, batzuetan Donostiara joatea. Bere momentuan horrela onartu zen, alde batetik nahiko ikasle zeudelako herrian bertan egiteko, eta bestetik askotan saioak igandeetan izaten zirelako. Gure  monitoreek igandeetan ez dute lanik egiten. Aztertuko da.

Partiduen emaitzak: Astigarragak galdetu du Gipuzkoako txapelketara joaten ez bagara, zertarako jaso behar diren emaitzak. Manolok erantzun du aldundiko diru-laguntzak kobratu ahal izateko, nahitaez jaso behar direla.

Hurrengo bilera: martxoaren 15ean, 17:00etan.

Beste aztergairik ez dagoenez, bilera amaitu egin da. Eta horrela jasota gera dadin, nik, idazkaria naizen honek, honako akta hau egin dut.
Hernanin, 2016ko otsailaren 16an































